
L-AWTORITA’ TAD-DJAR
VS
Yvonne ATTARD
[I-Qorti:

Rat |-Att tac':-Citazzjoni mressaq fil-5 ta’ Dicembru, 2005, i
bih u ghar-ragunijiet hemm imfissra |-Awtorita’ attrici talbet
li din il-Qorti (a) issib li I-imharrka ghamlet dikjarazzjoni
falza jew mhux korretta u b’hekk kisret il-kundizzjonijiet
tal-lskema mahruga fil-Gazzetta tal-Gvern tas-27 ta’
Gunju, 1995, li biha l-istess imharrka nghatat sussidju biex
kisbet b’xiri post fejn kienet toqghod b’kirja; u (b) tordna
lill-imharrka trodd lura l-imsemmi sussidju fis-somma ta’
sebat elef tliet mija u sittin lira Maltija (Lm 7,360)" Ii
nghatalha bla ma kienet tisthogqu. Talbet ukoll I-

' Li jgibu € 17,144.19 fi flus tal-lum

imghaxijiet minn dak inhar li sar il-kuntratt fi Frar tal-1997,
u l-ispejjez tal-kawza;

Rat id-degreit taghha tat-12 ta’ Di¢embru, 2005, li bih
ordnat in-Notifika tal-Att lill-imharrka u tat direttivi lill-
Awtorita’ attri¢i dwar it-tressiq tal-provi min-naha taghha;

Rat in-Nota tal-E¢c¢ezzjonijiet imressqa mill-imharrka fil-5
ta’ Jannar, 2006, li bih laqghet ghat-talbiet attrici,
preliminarjament, bl-e¢cezzjoni tal-preskrizzjoni ghall-
finijiet tal-artikolu 2167 (sic), u, fil-mertu, billi hija ¢ahdet li
gatt ghamlet dikjarazzjoni falza jew mhux korretta;

Rat id-degriet taghha tas-6 ta’ Marzu, 2006, li bih gieghdet
il-kawza fuq il-lista ta’ kawzi ta’ gabel is-Seduta (pre-trial)
taht it-tmexxija tal-Assistent Gudizzjarju taghha I-Avukat
Maria Dolores Gauci;

Rat ix-xhieda u |-provi dokumentali mressqin mill-partijiet
quddiem I-imsemmija Assistent Gudizzjarju;

Rat id-degriet taghha tat-8 ta’ Novembru, 2006, li bih
gieghdet il-kawza ghas-smigh tas-17 ta’ Jannar, 2007;

Rat il-verbal tas-smigh tas-17 ta’ Jannar, 20077, li bih u
fuq talba tal-avukati tal-partijiet halliet il-kawza ghal data
ohra minhabba li kienu geghdin isiru tahdidiet bejnj il-
partijiet bil-hsieb li jaslu fi ftehim barra I-Qorti;

Rat il-verbal tas-smigh tat-12 ta’ Gunju, 2007, li fih I-
avukat tal-Awtorita’ attri¢i gharraf lill-Qorti li, minkejja Ii
kien thejja abbozz ta’ ftehim, |-imharrka kienet naqgset i
tiffirmah;

Semghet it-trattazzjoni tal-avukat tal-Awtorita’ attrici;

Rat id-degriet taghha tat-12 ta’ Gunju, 2007°, li bih tat
zmien lill-imharrka biex tressaq is-sottomissjonijiet taghha
b’Nota;

2 Pag. 91 tal-process
% Pag. 93 tal-process

Rat li, minkejja z-zmien moghti, Il-imharrka naqgset li
tressaq is-Sottomissjonijiet taghha;

Rat |-atti kollha tal-kawza;

Rat id-degriet taghha tal-31 ta’ Ottubru, 2007, li bih halliet
il-kawza ghas-sentenza;

Ikkunsidrat:

llli din hija azzjoni ghar-radd lura ta’ benefi¢¢ju li ttiehed
bla misthoqq. L-Awtorita’ attrici kienet laqghet talba
maghmula mill-imharrka biex tghinha fix-xiri ta’ dar i
kienet toqghod fiha billi tatha somma flus bhala sussidju
biex tkopri parti mill-prezz ta’ dak ix-xiri. Dak is-sussidju
kien moghti taht kundizzjonijiet li I-imharrka — bhal kull min
jibbenefika mill-iskemi ta’ sussidju li jitfasslu minn zmien
ghal zmien — ntrabtet li thares. L-Awtorita’ attrici tghid Ii |-
imharrka kisret wahda minn dawn il-kundizzjonijiet meta
iddikjarat li hija gatt gabel ma kienet ibbenefikat minn xi
skema ta’ sussidju meta dan ma kienx minnu. L-Awtorita’
attrici tghid li fis-sewwa, xi snin gabel, |-imharrka kienet
hadet vantagg minn skema ta’ sussidju mahruga minnha
u ghalhekk geghda titlobha trodd lura I-beneficc¢ju li hadet
bi ksur ta’ dik il-kundizzjoni;

llli I-imharrka ttenni li hija qatt ma hadet jew talbet sussidju
u tichad li hija qarrget jew li b’xi mod tat taghrif hazin.
Tghid, ghalhekk, li m'’ghandha ghalfejn trodd xejn lura
minn dak li nghatat. L-imharrka tganqal ukoll I-ec¢¢ezzjoni
li I-azzjoni attrici waqghet bil-preskrizzjoni;

llli I-fatti li johorgu mill-atti tal-kawza juru li fMarzu tal-
1984", I-Awtorita’ attrici kienet tat lil wiehed Joseph Attard
b’titolu ta’ enfitewsi ghal dejjem bi¢¢a art fHal Tarxien,
maghrufa bhala Plot 71, fi trig §dida minghajr isem, biex
jibniha taht il-patti u I|-kundizzjonijiet imfissrin fl-istess
kuntratt, u b’ghajnuna ta’ self mahrug mill-istess Awtorita’.
L-imsemmi Joseph Attard kien ir-radel tal-imharrka.
F'Gunju tal-1995°, I-Awtorita’ attri¢i kienet nediet skema

* Dok “D”, fpag@g. 25 sa 31 tal-process
® Dok “A”, fpagg. 5 sa 13 tal-process

mahruga taht I-Att tal-1988 biex Ihajjar Persuni jsiru Sid
Darhom®. Xi zmien wara, fMejju tal-1996’, l-imharrka
ressget it-talba taghha tant I-imsemmija skema dwar ix-xiri
tal-post li kienet geghda tghix fih b’kirja dak iz-zmien®. It-
talba taghha ntlagghet. Dak iz-zmien, l-imharrka kienet
geghda toqghod fil-post (appartament) numru 8, Bieb 9,
Blokk 10, Trig il-Gardenja, Santa Lucija. B’kuntratt tal-31
ta’ Jannar, 1996°, I-imharrka u zewgha kienu fdew i¢-Cens
li kien jghabbi I-post |i nbena fHal Tarxien, u fdan il-kaz
ukoll, parti mill-prezz tal-fidi thallas bis-sahha ta’ skema ta’
ghajnuna finanzjarja mahruga mill-Awtorita’ attrici;

llli I-imharrka u zewgha Joseph ghamlu kuntratt ta’ firda
personali minn xulxin fit-2 ta’ Mejju, 1996°. F'dak il-
kuntratt (fost hwejjeg ohra), I-imharrka assenjat sehemha
mill-post ta’ Hal Tarxien lil zewgha. Fit-13 ta’ Frar, 1997*,
I-Awtorita’ u l-imharrka ippubblikaw il-kuntratt mertu ta’ din
il-kawza. F’Awissu tal-2000, [-Awtorita’ baghtet ittra
uffi¢jali lill-imharrka. F’Di¢embru tal-2005 infethet din il-
kawza;

lIli ghal dak li jirrigwarda I|-konsiderazzjonijiet ta’ dritt
marbutin  mal-kaz, quddiem il-Qorti hemm wahda i
tikkon¢erna punt preliminari, u I-ohra fil-mertu. Tal-ewwel
hija ec¢ezzjoni tal-preskrizzjoni, li I-Qorti jehtigilha tqis
mill-ewwel qgabel tara jekk ghandhiex tghaddi biex
tistharreg il-kaz fil-mertu;

llli I-Qorti tgis li I-e€€ezzjoni tal-preskrizzjoni mgangla
mill-imharrka ghandha titwarrab minnufih.  L-imharrka
tghid li l-azzjoni attrici waqghet billi “hija preskritta ai
termini tal-artikolu 2167”. Ladarba ma hemm I-ebda
artikolu bhal dak fl-ebda wahda mil-ligijiet fis-sehh f'Malta,
u ladarba jaga’ fug min jecepixxi I-preskrizzjoni li jghid
liema hija tassew il-preskrizzjoni li gieghed jinvoka, jigi li |-
ectezzjoni m’hija bl-ebda mod misthoqga. M’huwiex
xoghol il-Qorti li toqghod tara liema kienet il-preskrizzjoni
applikabbli ghall-kaz, jekk min ganqal I-e¢cezzjoni nagas

® Att XXVIII tal-1998 (Kap 328 tal-Ligijiet ta’ Malta)

” Affidavit ta’ Carmen Azzopardi, Dok “CA”, fpag. 49 tal-process
8 Dok “C”, Ppagg. 20 — 4 tal-process

° Dok “E”, fpagg. 32 — 5 tal-process

9 Dok “AA”, Fpagg. 42 — 6 tal-process

" Dok “B”, fpagg. 14 — 9 tal-process

hu milli jaghmel il-parti tieghu u jfisser u jipprova dak li
jallega;

lIli ghalhekk, il-Qorti m’hijex sejra tilga’ I-ewwel e¢¢ezzjoni
tal-imharrka;

lIli ghal dak li jirrigwarda l-istharrig tal-azzjoni attrici fil-
mertu, jidher li I-Awtorita’ attri¢i geghda tibni I-kaz taghha
fug ksur ta’ rabta kuntrattwali min-naha tal-imharrka u r-
radd lura ta’ dak li nghata lill-istess imharrka bla ma kellha
jedd ghalih. F’dan il-kaz, il-Qorti ssib li I-azzjoni attrici
tissejjes fuq id-dispozizzjonijiet tal-artikoli 1021, 1023 u
1147(1) tal-Kodiéi Civili;

i I-artikolu 1021 tal-Kodiéi Civili irid li “kull min jircievi,
sew xjentement jew bi zball, haga li hu ma kellux jiehu la
taht obbligazzjoni civili langas naturali, ghandu jroddha lil
dak li minghandu jkun iréeviha bla jedd”. Imbaghad I-
artikolu 1023 jghid li “(1) Dak li minghajr jedd ikun ir¢ieva
I-hlas ta’ somma ta’ flus ghandu, jekk ikun ghamlu b’mala
fidi, irodd sew il-kapital kemm ukoll I-imghaxijiet minn dak
inhar tal-hlas. (2) Izda jekk ikun ghamlu b’bona fidi, mhux
obbligat irodd hlief il-kapital biss”. L-artikolu 1147(1)
jipprovdi li “Kull hlas jissopponi dejn, u dak li jithallas bla
ma jkollu jinghata, jista’ jintalab lura”. Din I|-ahhar
dispozizzjoni titgies li tghodd ghall-kaz ta’ indebitu
oggettiv;

llli I-kaz li I-Qorti ghandha quddiemha jirreferi ghal dak |-
indebitu oggettiv'® |i jitfisser bhala “ex re”, jigifieri fejn il-
hlas ikun sar meta min hallas (fdan il-kaz, |-Awtorita’
attri¢i) ma kellu I-ebda radguni li torbtu jaghmel dan, jew
ghaliex gatt ma kien hemm ir-rabta li jsir il-hlas (condictio
indebiti sine causa) jew ghaliex dik ir-rabta ntemmet gabel
lahaq sar il-hlas (condictio ob causam finitam). Ir-regola
tal-ligi dwar ir-radd lura ta’ dak li jkun inghata bla misthoqq
tibga’ tghodd minkejja li min ircieva I-hlas kien jemmen li
kellu jedd ghalih, ghaliex il-mala fidi ta’ min ikun ircieva I-
hlas tghodd biss biex wiehed iqgis kemm ghandu jrodd lura
lil dak li jkun wettaq il-hlas™®;

'2 Ara A. Torrente Manuale di Diritto Privato (Giuffre’, 9* Ediz,) § 386, pagg. 632 — 3
¥ p.A. GCD 26.10.2001 fil-kawza fl-ismijiet Accountant General et vs Frances Agius

lli, ghalhekk, tkun misthogga wkoll |-azzjoni ghar-radd
lura tal-hlas indebitu fejn jirrizulta li I-ftehim li bis-sahha
tieghu ikun sar hlas bhal dak ikun, ghal xi raguni mahsuba
fil-ligi, null jew b’'mod iehor vizzjat'*. Kemm hu hekk
jinsab imfisser |i “L’azione di ripetizione d’indebito
oggettivo, in quanto ha per unica effettiva base 'assoluta
inesistenza  dell'obbligazione che il solvens ha
materialmente adempiuta col pagamento non dovuto, non
e’ in sostanza che un’azione di nullita” per mancanza di
causa, che ha per presupposto la mancanza
dell’accipiens del diritto di acquistare il bene o il valore
patrimoniale trasmessogli dal solvens, prescinde dal
verificarsi del danno ed ha natura autonoma e
principale’™. Fuq kollox, azzjoni bhal din hija wahda
personali |i tista’ ssir biss kontra dik il-persuna i
minghandha jintalab ir-radd lura tal-hlas imwettaq™;

llli biex issehh [-azzjoni tal-hlas lura tal-indebitu jehtieg i
jirrizultaw flimkien tliet elementi jigifieri: (a) il-hlas, (b) in-
nuqgas tal-kawza ghal dak il-hlas u (¢) l-izball ta’ min
wettaq il-hlas, u dan ghaliex jekk min hallas kien jaf li ma
kienx hemm ghalfejn ihallas, wiehed ghandu jqis li kellu
fmohhu li jaghmel att ta’ liberalita*’. Jekk kemm-il darba
jongos xi wiehed minnhom, l-azzjoni taga’®. |zda fid-dawl
ta’ dak Ii jiddisponi I-artikolu 1147 tal-Kodici Civili, hemm
iI-fehma li lanqgas huwa mehtieg li s-solvens jipprova I-
izball fejn l-indebitu ikun wiehed oggettiv’®. F’dak il-kaz,
jaqa’ fuq il-parti attri¢i li tipprova biss il-hlas u kif ukoll I-
inezistenza tal-kawza li wassalha biex taghmel dak il-hlas;

lIli minhabba li I-ghan ta’ din l-azzjoni huwa wiehed i
jintegra I-patrimonju ta’ min ikun hallas bla ma kellu
ghalfejn, hemm fehma li dik I-azzjoni ma tistax tirnexxi

“ Cass. 6.10.1976, nru. 3303 u Kumm. 11.4.1961 fil-kawza fl-ismijiet Grech vs Abela
(Kollez. Vol: XLV.iii.782)

' Cass. 30.12.1970, nru. 2748

'8 Caruana Galizia Notes on Civil Law — Of Obligations, pag. 309

P A. PS 16.12.2002 fil-kawza fl-ismijiet Korporazzjoni Enemalta vs Renato Sacco

8 Ara P.A. 25.5.1954 fil-kawza fl-ismijiet Bianco vs Pellegrini Petit (Kollez. Vol:
XXXVIILii.483)

¥ p A PS 12.10.2005 fil-kawza fl-ismijiet Maria Galea vs Grace Borg (konfermata mill-
Qorti tal-Appell fid-29.2.2008)

jekk kemm-il darba min jippretendi r-radd lura ta’ hlas
minnu maghmul ikun diga’ b’xi mod iehor thallas lura®;

llli dwar il-prova tal-hlas, |-Awtorita’ sehhilha turi li hija
tassew hallset lill-imharrka s-somma |i issa qgeghda
tintalab trodd lura. Din il-prova tohrod mill-kuntratt innifsu.
L-imharrka ma tichadx langas li hija r¢eviet dik I-ghajnuna
finanzjarja fl-ammont shih taghha;

llli dwar jekk I-imharrka iddikjaratx haga b’ohra, meta
wiehed jgharbel il-provi li jirrizultaw mill-atti ta’ din il-
kawza, wiehed isib li meta |-imharrka kienet applikat biex
tinghata I-ghajnuna skond I-Iskema, kienet intrabtet
b’dikjarazzjoni, li hija qatt gabel ma kienet gawdiet jew
ibbenefikat minn xi ghamla ta’ ghajnuna ohra li I-Awtorita’
attrici kienet tat taht xi Skema ohra. L-imharrka regghet
tenniet din il-weghda meta iffirmat il-kuntratt mertu tal-
kawza fil-klawsola tlieta (3) tieghu. B’mod partikolari, il-
klawsola tad-dikjarazzjoni (fl-applikazzjoni) tirreferi ghall-
Iskemi pubblikati fil-hargiet tal-Gazzetta tas-6 ta’ Jannar,
1987, 20 ta’ Frar, 1987, u tas-16 ta’ Frar, 1988. Billi dawn
huma Skemi kollha tfasslu bis-sahha tal-Att tal-1988 (Kap
328), ma jistghux ikunu geghdin jirreferu ghall-lskema i
tahtha I-imharrka u zewgha kienu ibbenefikaw fil-kuntratt
ta’ enfitewsi tat-8 ta’ Marzu, 1984. Mela, skond din il-lista
ta’ Skemi, |-imharrka ma ghamlet |-ebda dikjarazzjoni
garriega meta galet li hija ma kinitx ibbenefikat minn
sussidju;

llli, izda, I-istess klawsola ssemmi wkoll xi Avvizi Lokali u
tirreferi wkoll ghal “xi ghajnuna ohra biex persuni jigu
mhajra jsiru sid darhom  mid-Dipartiment ghall-
Akkomodazzjoni Socjali jew mid-Dipartiment ta’ I-Art”. L-
Awtorita’ attri¢i*’ tghid li din il-klawsola tghodd ghal kull
ghajnuna |i nghatat taht l-iskema tal-Home Ownership
fkull Zzmien. Tressqu wkoll provi dokumentali li juru li din
il-klawsola tassew tirreferi ghal kull skema ta’ Home
Ownership mahruga fkull zmien®’. F’kaz bhal dan, jigi li
meta zewq I-imharrka deher fuq il-kuntratt ta’ enfitewsi tal-

*p.A. RCP 2.10.2001 fil-kawza fl-ismijiet Paolo Bonniéi Ltd. vs il-Kontrollur tad-Dwana
2 Ara affidavit ta’ Carmen Azzopardi, Dok “F”, fpag. 36 tal-process
2 Ara d-Dokti fpagg. 50 sa 64 tal-process

1984, dan kien gieghed jibbenefika minn skema ta’ Home
Ownership ghax il-kuntratt innifsu jghid dan. Isegwi wkoll
li dak il-beneficéju kien wiehed li dwaru I-imharrka kienet
mitluba tiddikjara li gatt ma hadet ghajnuna meta ressget
l-applikazzjoni taghha biex tixtri I-post ta’ Santa Lucija.
F'dan il-kaz, jigi li d-dikjarazzjoni li ghamlet |-imharrka ma
tagbilx mas-sewwa,;

llli I-imharrka tghid li dik I-ghotja ta’ enfitewsi fl-1984 saret
lil zewgha u mhux lilha, u ghalhekk hija ma nghatat |-ebda
ghajnuna. lI-Qorti tqis li dan [-argument huwa biss loghob
bil-kliem. Fl-ewwel lok, il-weghda li ghamlet I-imharrka fl-
1996 meta applikat ghall-ghajnuna biex tixtri |-post i
kienet toqghod fih, kienet taghmilha c¢ara li |-ebda
benefic¢ju ma kien ittiehed mill-applikant innifsu jew minn
zewgha®.  Fit-tieni lok, meta nghatat il-koncessjoni
enfitewtika fl-1984 (meta I-imharrka kienet diga’ mizzewga
lill-konc¢essjonarju), il-ligi kienet taghti I-jedd lir-ragel
wahdu |i jidher fisem il-komunjoni, izda b’dagshekk, il-
mara (I-imharrka) ibbenefikat dagsu mill-imsemmija
koncessjoni enfitewtika u mill-ghajnuna fi flus li I-Awtorita’
tathom biex jiksbu l-art u jibnuha. Fit-tielet lok, meta I-
imharrka nfirdet minn ma’ zewdha, fuq il-kuntratt
jissemma espressament li hija nghatat somma flus bhala
korrispettiv tat-trasferiment lilu ta’ sehemha mill-imsemmi
post ta’ Hal Tarxien;

lli jirrizulta wkoll li, bejn id-data meta hija ressqget |-
applikazzjoni ghall-ghoti tal-ghajnuna (fMejju tal-1996) u
d-data meta sar il-kuntratt (fi Frar tal-1997), I-istess
imharrka kienet dehret fuq kuntratt li bih hija u zewgha
kienu fdew ic-Cens li kien jghabbi I-post li huma kienu
hadu (ukoll taht skema ta’ sussidju) fl-1984. F’dak il-
kuntratt, jissemma li I-fidi kien gieghed isir b’sussidju taht
Skema ippubblikata mill-Awtorita’ attrici fil-harga tal-
Gazzetta tad-29 ta’ Awissu, 1995;

llli l-imharrka tqangal id-difiza li hija kienet avzat lill-
Awtorita’ bi¢-¢irkostanzi taghha u ta’ zewgha ukoll dwar il-
konéessjoni enfitewtika tal-1984%*. 1l-Qorti ssib li dik id-

2 Klawsola 3(2)(a) tal-lskema, fpag. 6 tal-process
2 Xhieda taghha 6.6.2006, fpagg. 77 sa 81 tal-process

difiza ma hix ta’ ghajnuna ghall-imharrka. Fl-ewwel lok,
hija verzjoni kontradetta mill-Awtorita’ attriéi*®. Fit-tieni lok,
il-fatt li I-imharrka tghid li hija avzat lill-Awtorita’ b’dawn ic¢-
cirkostanzi juri li, allura, hija kienet taghraf li tassew li f'xi
zmien kienet diga’ ibbenefikat hija wkoll minn ghajnuna
finanzjarja li ma kinitx tintitolaha li terga’ tibbenefika;

i, fil-fehma tal-Qorti, dawn i¢-¢irkostanzi kollha juru li I-
imharrka kienet taf sewwa |i meta iddikjarat li gatt gabel
ma kienet ibbenefikat minn xi ghajnuna finanzjarja
mahruga mill-Awtorita’ attrici taht xi Skema taghha skond
|-Att kienet qeghda taghmel dikjarazzjoni li m’ghandhiex
mis-sewwa. Ghalhekk, fit-termini tal-Klawsola tlieta (3) tal-
kuntratt, hija ghandha titlef il-benefi¢¢ju tal-ghajnuna
finanzjarja moghtija bis-sahha tal-istess kuntratt. Dan
ifisser ukoll li hija dahlet ghall-imsemmi kuntratt b’'mala
fidi;

lIli ghalhekk, I-imharrka ghandha trodd lura kull somma li
rceviet b’ghajnuna jew sussidju u, ladarba ma Kkinitx
b’bona fidi, trid trodd ukoll I-imghax legali b’sehh minn dak
inhar li nghatat I-ghajnuna finanzjarja, kif irid l-artikolu
1023(1) tal-Kodic¢i;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Filwaqt li tichad l|-e¢¢ezzjonijiet tal-imharrka bhala mhux
misthoqgqa fil-fatt u fid-dritt;

Tilga’ I-ewwel talba attri¢i u tiddikjara li I-imharrka kisret
il-kundizzjonijiet tal-Iskema ta’ sussidji mahruga mill-
Awtorita’ attrici fil-harga tal-Gazzetta tal-Gvern tas-27 ta’
Gunju, 1995, billi ghamlet dikjarazzjoni li ma tagbilx mas-
sewwa, li minhabba fiha tilfet kull benefic¢ju li hija kienet
intitolata ghalih skond I-imsemmija Skema;

Tilga’ t-tieni talba attrici u tikkundanna lill-imharrka
thallas lill-Awtorita’ attrici s-somma ta’ sbatax-il elf mija u
erbgha u erbghin euro u dsatax-il (euro) ¢entezmi (€

% Xhieda ta’ Victor Sciberras Grioli 6.6.2006, fpagg. 73 — 6 tal-process

Pagna 9 minn 10
Qrati tal-Gustizzja

17,144.19), rapprezentanti -ammont ta’ sussidju moghti
lill-imharrka fil-kuntratt tat-13 ta’ Frar, 1997, flimkien mal-
imghaxijiet legali b’'sehh minn dak inhar tal-kuntratt sal-
jum tal-hlas effettiv;

Tikkundanna lill-imharrka thallas ukoll I-ispejjez tal-

kawza.

Moqgrija

< Sentenza Finali >

